
Abstract. This article is dedicated to a comparative-legal analysis of the application of prosecutor's legal tools by
prosecution authorities in foreign countries. The author examines the practices of prosecutor's legal tools in
Western (Portugal, France, Germany, Italy) and Eastern European countries (Hungary, Poland, Slovakia, Slovenia),
CIS member states (Russia, Belarus, Kazakhstan, Kyrgyzstan, Tajikistan, Turkmenistan), and former CIS member
states (Georgia, Ukraine, Moldova), comparing them with the legal framework of Uzbekistan. The article also
presents a number of scientific-practical conclusions and proposals.

Keywords: prosecutorial bodies, prosecutorial supervision, legal tools of the prosecutor, acts of prosecutorial
supervision.

Annotatsiya. Mazkur maqola prokuratura organlari tomonidan prokuror huquqiy vositalarini qo‘llash bo‘yicha
xorijily mamlakatlar tajribasini qiyosiy-huquqiy tahlil qilishga bag‘ishlangan. Muallif G‘arbiy (Portugaliya,
Fransiya, Germaniya, Italiya) va Sharqiy Yevropa davlatlari (Vengriya, Polsha, Slovakiya, Sloveniya), MDHga a’zo
mamlakatlar (Rossiya, Belarus, Qozog‘iston, Qirg‘iziston, Tojikiston, Turkmaniston) va sobiq MDHga a’zo davlatlar
(Gruziya, Ukraina, Moldova)ning prokuror huquqiy vositalarini qo‘llash amaliyoti va ularni tartibga soluvchi
huqugqiy asoslarni O‘zbekiston qonunchiligi bilan taqqoslab o‘rgangan va bir gator ilmiy-amaliy xulosa hamda
takliflarni ilgari surgan.

Kalit so‘zlar: prokuratura organlari, prokuror nazorati, prokuror huquqiy vositalari, prokuror nazorati hujjatlari.

Ma’lumki, xalgaro tajribada prokuratura organlarining ikkita asosiy modeli shakllangan.
Bunda prokuraturaning u yoki bu model doirasiga kirishi davlatning huqugqiy tizimi va davlat
mexanizmi tuzilishi bilan o‘zaro alogadordir. Birinchi modelda, prokuratura organlari,
avvalambor, jinoiy ta’qib va ayblov idorasi sanalsa, ikkinchi modelda u qonunchilik ustidan
nazorat olib boradigan organ hisoblanadi[1].

Tahlillarga asoslangan holda qayd etish lozimki, G‘arb davlatlarining aksariyatida
prokuratura organlari sudlarda jinoyat va fuqarolik ishlari ko‘rilishida ishtirok etib,

fugarolarning huquq va manfaatlarini himoyalash, jinoyat qonunchiligi sohasidagi davlat
siyosatini ishlab chiqish jarayonida muhim o‘rin tutadi[2]. “Umumiy nazorat” G‘arb amaliyotida
uchramaydi, faqatgina Portugaliya va Ispaniya bundan mustasno bo‘lib, Ispaniya
Konstitutsiyasining 124-moddasidan kelib chiqib prokuraturaning sud tizimidan ma’lum
darajada avtonomligi haqida xulosaga kelish mumkin bo‘ladi[3].

Fransiyada jinoiy ta’qib qilish haqida ish qo‘zg‘atish faqat prokurorga tegishli vakolat
sanaladi, shu bilan birga, Fransiya jinoyat-protsessual kodeksining 34 va 39-moddalariga ko‘ra,
prokuratura dastlabki tergov ustidan nazorat qiladi, sudda davlat ayblovini qo‘llab-
quvvatlaydi[4]. Prokuratura polbsiyaning (surishtiruv) protsessual faoliyati ustidan bevosita
rahbarlik (nazorat) qiladi, shuningdek, prokuratura vakillari fugarolik sud ishlarini yuritish
jarayonida ham ishtirok etadilar[5].

Germaniyada prokuratura organlari politsiya xizmati ishtirokida ayrim jinoyat ishlarini
tergov qiladi, ayni paytda, ushbu organ sudlar tarkibida faoliyat yuritadi[6]. Shuningdek,
Germaniya jinoyat-protsessual kodeksining 161-moddasiga ko‘ra, prokuror politsiyaga
bajarilishi majburiy bo‘lgan ko‘rsatmalar (topshiriq) beradi[7]. Germaniya prokuraturasining
fugarolik ishlari bo‘yicha sudlarda ishtiroki nihoyatda cheklangan bo‘lib, ular faqat jamoat
ahamiyatga ega bo‘lgan ishlardagina ishtirok etadilar[8].

Italiya prokuraturasi jinoyat ishi qo‘zg‘atadi, dastlabki tergov amalga oshirilishida
bevosita ishtirok etadi, sudlarda davlat ayblovini qo‘llab-quvvatlaydi hamda sudlarning
noqonuniy va asossiz qarorlariga nisbatan protest keltiradi. Jinoiy ta’qibni amalga oshirishdan
tashqari, Italiyada prokuratura organlari sudlarda fuqarolik ishlari (daviat manfaatlari bilan
bogliq ishlar ko rilishida prokuror ishtiroki majburiy) ko‘rilishida ham ishtirok etadilar[9].

Sharqiy Yevropa mamlakatlari, jumladan, Vengriya, Polsha, Slovakiya, Sloveniya kabi
davlatlar prokuratura organlari faoliyatida ham ba’zi o‘ziga xos jihatlar ko‘zga tashlanadi.
Masalan, Vengriya prokuraturasi politsiya idoralarining dastlabki tergov faoliyati ustidan
nazoratni amalga oshirib, politsiyaga yozma yoki og'zaki ko‘rsatma berish vakolatiga ega
hisoblanadi. Prokuror tergovchining har qanday qarorini o‘zgartiradi yoki bekor giladi va
tergov uchun javobgarlikni 0z zimmasiga ololadi. Shuningdek, prokuror sudda davlat ayblovini
go‘llab-quvvatlaydi. Ta'kidlash lozimki, Vengriyada prokuraturaning protest keltirish vakolati
jinoyat yoki fuqarolik protsessi bilan chambarchas bog'liq. Xususan, Bosh prokuror qonuniy
kuchga kirgan har gqanday jinoyat yoki fugarolik ishi bo‘yicha gabul qilingan sud qarorlari
ustidan Oliy sudga protest keltirishi mumkin[10].

Vengriya prokuratura organlaridan farqli tarzda, Polsha prokuraturasi quyidagi
nisbatan kengroq faoliyat yo‘nalishlarida ish olib boradi: dastlabki tergovni amalga oshiradi va
uni nazorat qiladi; jinoyat ishi qo‘zg‘atadi; jinoyat va fuqarolik ishlari bo‘yicha sudlarga da’vo
kiritadi; sud protsessida jinoyat va fuqarolik ishlari bo‘yicha taraf sifatida ishtirok etadji;
ma’'muriy protsess, shuningdek sudda huquqgning lozim darajada va bir xilda qo‘llanilishini
nazorat qiladi; jinoiy jazolarning ijro etilishi ustidan nazoratni amalga oshiradi; ma’'muriy
organlarning qonunga zid bo‘lgan qarorlari ustidan sudga shikoyat kiritadi; jinoyatchilikka
qarshi kurashuvchi organlar faoliyatini muvofiglashtiradi; normativ-huquqiy hujjatlarni
huquqiy ekspertizadan o‘tkazadi[11].

Slovakiyada prokuratura vazirliklar va muassasalar, hududiy o‘zini o‘zi boshqarish
organlari, yuridik va jismoniy shaxslar tomonidan qonunlarga to‘liq rioya etilishini nazorat
giladi hamda oz vakolatlari doirasida aniqlangan qonunbuzarliklarni bartaraf etish bo‘yicha

choralar ko‘radi. Shuningdek, prokurorlar: 1) fuqarolik (aholining ijtimoiy himoyalanmagan
qatlamlarining huquqlarini himoya qilish bo‘yicha ishlarda) va jinoyat ishlari bo‘yicha sud
protsesslarida (jinoyat ishlari bo'yicha prokurorning sud muhokamasida ishtirok etishi majburiy)
ishtirok etadi va sud qarorlariga nisbatan protest keltiradi; 2) dastlabki tergov ustidan nazorat
olib borib, tergovchiga ko‘rsatmalar beradi, 0zi mustagqil tarzda tergov harakatlarini o‘tkazadi,
jinoyat ishini qo‘shimcha tergovga qaytaradi, tergovchining noqonuniy qarorlarini bekor qiladi
hamda qonunda belgilangan hollarda ishni boshqa tergovchiga olib beradi[12].

Sloveniyada prokurorda tijorat faoliyatining amalga oshirilishi ustidan nazorat qilish
(muallif izohi - nazarimizda, qonunlar ijrosi nazoratning bir ko'rinishi deb aytish mumkin)
vakolati bo'lib, gonunchilikning jiddiy buzilish holatlarini aniqlagan taqdirda, ushbu faoliyatni
man qilish huquqiga ham egadir. Bundan tashqari, prokuratura: jinoyat ishi qo‘zg‘atadi; ayblov
e’lon qiladi, sudda ayblovni qo‘llab-quvvatlaydi; aybdor shaxslarni javobgarlikka tortish
bo‘yicha barcha choralarni ko‘radi, ushbu maqgsadda politsiyaga tergov va tezkor-qidiruv
tadbirlarini o‘tkazish bo‘yicha topshiriglar beradi; dastlabki tergov ustidan nazorat olib boradi;
fugarolik va jinoyat ishlari bo‘yicha sud protsesslarida ishtirok etadi (prokuror da’vosiga asosan
qo‘zg‘atilgan ishlarda prokuror ishtiroki majburiy hisoblanadi); sudda davlat ayblovini qo‘llab-
quvvatlaydi[13].

Iqtisodiy jihatdan kuchli rivojlangan ayrim G‘arb va Osiyo davlatlarining tajribasini
o‘rganish shuni ko‘rsatadiki, ushbu mamlakatlarda garchi qonunlar ijrosi ustidan prokuror
nazorati instituti mavjud bo‘lmasa-da, mazkur davlatlarda prokuror nazoratiga bo‘lgan
zaruratning yo‘qligini, fikrimizcha, ushbu davlatlarning tarixan tarkib topgan davlatchilik va
huquq tizimiga egaligi, aholining qonunlarga itoatkorlik va sudlarga bo‘lgan ishonchi
darajasining yugqoriligi, kuchli advokatura va yuridik xizmat tizimining shakllanganligi,
jamoatchilik nazorati va antimonopol nazoratning kuchliligi bilan izohlash mumkin[14].

G‘arb davlatlaridan farqli ravishda, Mustaqil Davlatlar Hamdo'stligiga a’zo davlatlar,
jumladan, Rossiya, Belarus, Qozog‘iston, Qirg‘iziston, Tojikiston, Turkmanistonda qonunlar
ijrosi ustidan prokuror nazorati hanuzgacha saqlanib turibdi.

Masalan, Rossiya Federatsiyasi prokuratura organlari tomonidan qo‘llaniladigan
huqugqiy vositalarni tartibga solish sohasidagi ilg‘or tajribasi hagida gapirganda, avvalo, ushbu
masalalarni tartibga soluvchi huquqiy asoslarni qabul qilish va ularni muntazam
takomillashtirib borishga alohida e’tibor qaratilganligini e’tirof etish o‘rinli bo‘ladi. Chunonchi,
“Rossiya Federatsiyasi prokuratura to‘g‘risida”gi Qonunida: prokurorning qonunlar ijrosini
tekshirish bo‘yicha huquqi; prokuror tekshiruvini o‘tkazish asoslari; prokuraturaning
tekshiruv o‘tkazish haqida garor qabul qilish vakolatiga ega mansabdor shaxslar doirasi;
tekshiruv o‘tkazish haqidagi qarorda uning magqsadi, asoslari va predmetini ko‘rsatishga
bo‘lgan zarurat; tekshiruv predmetini kengaytirish asoslari; rejalashtirilgan tekshirish haqida
tekshiruv o‘tkaziladigan organ rahbari yoki vakolatli shaxsni xabardor qilish tartibi; tekshiruv
o‘tkazish muddati va uni uzaytirish tartibi; tekshiruvni to‘xtatib turish tartibi; takroriy
tekshiruv o‘tkazish holatlari; tekshirishga mutaxassislarni jalb qilish masalalari; tekshirish
yakuniga ko‘ra qonun buzilishi holatlari aniglanmagan taqdirda rasmiylashtiriladigan hujjatlar
nomlanishi; prokurorning tekshiruv o‘tkazish bilan bog‘liq qarorlari ustidan shikoyat berish
tartibi kabi masalalar nisbatan batafsil tartibga solingan[15].

Shu o‘rinda ta’kidlash lozimki, “Rossiya Federatsiyasi prokuraturasi to‘g'risida”gi
Qonunida prokuror ta’sir choralariga (sh.j. prokuror nazorati hujjatlari) alohida bob

ajratilmagan. Xususan, Qonunda prokuror nazorati hujjatlari tizimlashgan holda
keltirilmasdan, ular Qonunning III bo‘limi (Prokuror nazorati), 1-bobi (Qonunlar ijrosi ustidan
nazorat) “Prokuror vakolatlari” deb nomlangan 22-moddasida prokuror vakolati sifatida qayd
etib o‘tilgan. Nazarimizda, Qonunning 23-251-moddalari tahlilidan kelib chigib aytish
mumkinki, prokuror nazorati hujjatlariga: prokuror protesti (23-modda), prokuror
tagdimnomasi (24-modda), prokuror qarori (25-modda) va qonunning buzilishiga yo'l
go‘ymaslik to‘g'risida ogohnoma (251-modda) kiritiladi. Qonunning 91-moddasida ko‘rsatilgan
normativ-huquqiy hujjatni o‘zgartirish to‘grisida talabnoma, 22-moddasida ko‘rsatilgan
nazorat tadbiri o‘tkazish haqidagi talabnomani esa prokuror ta’sir choralari sifatida tushunish
mumkin bo‘ladi.

“Belarus Respublikasi prokuraturasi to‘g‘risida”gi Qonunida “prokuror nazorati
aktlari”ga alohida 10-bo‘lim (38-42-moddalar) ajratilgan bo‘lib, ularga: protest, taqdimnoma,
qaror, amrnoma, rasmiy ogohlantiruv Kkiritilgan[16]. O‘rganishlar “Belarus Respublikasi
prokuraturasi to‘g‘risida”gi Qonunida qonunlar ijrosi ustidan prokuror tekshiruvlarini tartibga
solish masalasi birgina norma, u ham bo‘lsa, “Qonunchilik ijrosi bo‘yicha tekshiruvlar
prokurorning bevosita ta’sir qilishini talab etadigan qonuniylik buzilganligi haqidagi xabarlar
va boshqa ma’lumotlar asosida o‘tkaziladi” (27-modda 3-qism) degan norma bilan tartibga
solinganligini, O‘zbekiston qonunchiligi bilan tagqoslaganda esa bizda (O‘zbekiston Respublikasi
“Prokuratura to‘g'risida”’gi Qonuni 21-moddasi) prokuror tekshiruvining o‘tkazish asoslari
nisbatan kengroq ekanligini ko‘rinadi.

Qo‘shni “Tojikiston Respublikasining prokuratura organlari to‘grisida”gi Qonunida
prokuror huqugqiy vositalariga alohida bob ajratilmagan, prokuror nazorati hujjatlari
tizimlashgan holda keltirilmagan. Biroq, Qonunni huqugqiy tahlil qilish natijasida prokuror
nazorati hujjatlariga: prokuror protesti (25-modda), prokuror tagdimnomasi (26-modda),
prokuror garori (27-modda) va prokuror amrnomasi (28-modda) kirishini tushunish mumkin
bo‘ladi. Shuningdek, qonunlar ijrosi yuzasidan prokuror tekshiruvi masalasi Qonunning 3-bobi
(Prokuror nazorati) 27-moddasi (Umumiy nazorat predmeti) 2-qismida bayon etilgan bo'lib,
gonunlarga rioya etilishi yuzasidan tekshiruvlar prokurorning bevosita ta’sir qilishini talab
etadigan qonuniylikning buzilganligi haqidagi arizalar va boshqa xabarlar asosida, zarurat
tug‘ilgan hollarda, prokuror tashabbusiga ko‘ra o‘tkaziladi. Bundan tashqari, Qonunning
29-moddasida prokuror ta’sir hujjatlariga qo‘yilgan talablar bayon etilgan bo'lib, unga ko‘ra,
prokurorning protestida, tagdimnomasida, garorida yoki amrnomasida qonunning kim
tomonidan va qaysi talabi buzilganligi, huqugbuzarlikning mohiyati, mansabdor shaxslar,
organlar, tashkilotlar va jismoniy shaxslar gaysi muddatda uni bartaraf etishlari shartligi
ko‘rsatilishi kerak[17]. Bu kabi normaning milliy qonunchiligimizda uchramaydi. Ushbu norma
mazmunidan anglashiladiki, protest, tagdimnoma, qaror va amrnoma nazorat hujjati emas,
balki prokuror ta’sir chorasi sifatida nazarda tutilgan bo'lib, bizningcha, bu yondashuvni to‘gri
deb bo‘lmaydi.

Turkmanistonda ham qonunlar ijrosi yuzasidan prokuror tekshiruvlari va prokuror
nazorati hujjatlari huquqiy tartibga solingan. Xususan, “Turkmaniston prokuraturasi
to‘g'risida”gi Qonunning “Prokuror nazorati aktlari” deb nomlangan 2-bobi 29-moddasida
(Prokuror ta’sir choralari tizimi) ushbu hujjatlarning tizimi ko‘rsatilgan bo‘lib, ularga:
1) protest, 2) tagdimnoma, 3) amrnoma, 4) ogohlantiruv, 5) qaror va 6) sudga da’vo ariza
(ariza) kiritilgan[18]. Shuningdek, prokuror sanksiyasi (36-modda) va axborot (37-modda)

ham ushbu bob ichida keltirilgan. Shu bois ham, bizningcha, yuqoridagi Qonunda bobning nomi
“prokuror nazorati hujjatlari” deb bayon etilgan bo‘lsada, bevosita moddaning o‘zi “prokuror
ta’sir choralari tizimi” deb nomlangan, biroq, bu holat, nazarimizda, “prokuror nazorati
hujjatlari” va “prokuror ta’sir choralari” o‘rtasidagi chegaraning yo‘qolishiga olib kelgan.

Turkmaniston qonunchiligining ijobiy tarafi unda prokuror nazorati hujjatlari ustidan
shikoyat qilish masalasining tartibga solinganligida ko‘rinadi. Xususan, yuqoridagi Qonunning
11- va 38-moddalariga ko‘ra, protest, tagdimnoma, amrnoma, ogohlantiruv, qaror va boshqa
hujjatlar ustidan ular kiritilgan organ yoki mansabdor shaxs 10 kunlik muddat ichida yuqori
turuvchi prokurorga (yuqori turuvchi prokuror shikoyatni bir oylik muddatda ko'rib chiqib,
natijasi haqida arizachi va quyi turuvchi prokurorni yozma tarzda xabardor qiladi) shikoyat
qilishi mumkin. Shu bilan birga, shikoyat qilish prokuror nazorati hujjatining ijrosini to‘xtatib
qo‘ymaydi. Ustidan shikoyat keltirilgan prokuror nazorati hujjati Turkmaniston qonunchiligiga
nomuvofiq deb topilganda, yuqori turuvchi prokuror tomonidan chaqirib olinishi, bekor
qilinishi yoki o‘zgartirilishi mumkin[19].

Ayrim olimlarning ta’kidlashlaricha, prokuror faoliyati aktlari (va prokuror ta’sir
choralari) Qozog'iston va Qirg‘iz Respublikasining prokuratura to‘grisidagi qonunlarida
nisbatan aniq va tizimli tartibga solingan. Jumladan, Qozog‘iston Respublikasi “Prokuratura
to‘grisida”gi Konstitutsiyaviy Qonunining “Prokuratura hujjatlari” deb nomlangan
5-bobi 32-moddasida (Prokuratura hujjatlarining tizimi) 3 ta mustaqil guruhdan iborat
hujjatlar tizimi keltirilgan: prokuror nazorati hujjatlari, prokuror ta’sir choralari hamda
prokuratura faoliyati va uni tashkil etish masalalarini tartibga soluvchi hujjatlar. E’tiborlisi,
gonunda prokuror nazorati hujjatlari va prokuror ta’sir choralari o‘rtasidagi chegaralar aniq
belgilab qo‘yilgan. Shunday qilib, protest, sanksiya, ko‘rsatma, taqdimnoma va qaror - prokuror
nazorati hujjatlariga, iltimosnoma, ariza (da'vo ariza), murojaat va Qozog‘iston Respublikasi
gonunlarining buzilishiga yo‘l qo‘ymaslik to‘g'risida tushuntirish - prokuror ta’sir choralariga
(aktlariga) kiritilgan[20]. Uchinchi guruh hujjatlarga esa buyruq, farmoyish, nizom, yo‘rignoma,
reglament va boshqalar kiritilgan.

Alohida ta’kidlash joizki, Qozog‘istonda prokuror tekshiruvlarini o‘tkazish, qonuniylik
ahvolini tahlil qilish va qonuniy kuchga kirgan hujjatlarga baho berishni tayinlash va o‘tkazish
tartibi Qozog'iston Respublikasi Bosh prokurorining alohida buyrug'i bilan to‘liq tartibga
solinganligi ilg‘or va o‘rnak bo‘larli tajriba sanaladi. Bu esa prokuror huquqiy vositalarini
tartibga solishning huqugqiy asoslarini yaratishda Qozog'istonning O‘zbekistonga nisbatan
ancha ilgarilab ketganligini ko‘rsatadi. Xususan, Qozog‘iston Respublikasi Bosh prokurorining
17.01.2023-yildagi “Prokuror nazoratini tashkil etishning ayrim masalalari
to‘g'risida”gi 32-son buyrugi 1-ilovasi bilan prokuratura organlari tomonidan
gonuniylikka rioya etilishini tekshirish va qonuniylik holatini tahlil gilishni tayinlash hamda
o‘tkazish, qonuniy kuchga kirgan hujjatlarga baho berishni amalga oshirish Qoidalari
tasdiqlangan bo‘lib, ushbu Qoidalar qonuniylikka etilishini tekshirish, gonuniylik holatini tahlil
qilish va qonuniy kuchga kirgan hujjatlarga baho berishni o‘tkazish hamda amalga oshirish
tartibini batafsil tartibga soladi[21].

Qo‘shni “Qirg‘iz Respublikasining prokuraturasi to‘g‘risida”gi Qonunida ham “Qirg‘iz
Respublikasi prokuraturasining huquqiy aktlari” deb nomlangan alohida 3-bob (Prokuror ta’sir
hujjatlari, 20-30-moddalar) ko‘zda tutilgan. Qonunning 20-moddasida (Prokuratura huqugqiy
hujjatlarining tizimi) barcha hujjatlar guruhlarga ajratilgan: prokuror ta’sir choralari (aktlari),

xalgaro-huquqgiy hamkorlik jarayonida qo‘llaniladigan hujjatlar, tashkiliy-boshqaruv
xususiyatiga ega hujjatlar[22]. Ushbu moddaga ko‘ra, prokuror ta’sir choralari guruhiga:
protest, tagdimnoma, amrnoma (predpisaniye), ogohlantiruv, qaror, ko‘rsatma (ukazaniye),
sudga ariza, sud hujjati ustidan shikoyat berish haqida tagqdimnoma kiritilgan [23].

Alohida qayd etish kerakki, prokuror ta’sir choralari prokuraturada ro‘yxatdan
o‘tkazilishi kerak va ular ko‘rib chiqilguniga qadar uni qo‘llagan prokuror yoki yuqori turuvchi
prokuror tomonidan o‘zgartirilishi, to‘ldirilishi yoki bekor qilinishi mumkin (20-moddaning
4-qismi) bo‘lib, ushbu masalalar bizning qonunchilikda tartibga solinmagan.

Bizningcha, “Qirgiz Respublikasining prokuraturasi to‘g'risida”’gi Qonunidagi eng
e’tiborga molik jihat prokuror ta’sir hujjatlarini majburiy ijro etish mexanizmining tartibga
solinganligidadir. Xususan, mazkur Qonunning 29-moddasi 1-qismiga binoan, prokuror ta’sir
choralari ixtiyoriy ravishda bajarilmagan taqdirda, prokuror prokuror talablarini majburiy ijro
etish to‘grisida garor (mol-mulkdan majburan mahrum etishni nazarda tutuvchi holatlar
bundan mustasno) chiqarishga va uni ijro uchun vakolatli davlat organlariga yuborishga haqli.
Vakolatli davlat organlari prokurorning tegishli qarorini olgandan so’ng darhol uni bajarish
choralarini ko‘rishlari shart.

Bundan tashqari, prokuratura organlari oz faoliyatining oshkoraligini ta’'minlash
magqsadida ommaviy axborot vositalarida organlar va mansabdor shaxslarning qonunga xilof
xatti-harakatlari hamda qarorlari ustidan qo‘llanilgan prokuror ta’sir hujjatlarini e’lon qilishlari
mumkinligi (30-modda) ham Qirg'iz milliy qonunchilikning yana bir ijobiy jihati desak
adashmagan bo‘lamiz.

Qirg‘iziston milliy qonunchiligining keyingi ijobiy tarafi unda prokuror xatti-harakatlari
va prokuror ta’sir hujjatlari ustidan shikoyat qilish tartibining belgilanganligidir. Misol uchun,
yuqoridagi Qonunning 8-moddasiga ko‘ra, prokuror xatti-harakatlari va prokuror ta’sir
hujjatlari ustidan yuqori turuvchi prokuror yoki sudga shikoyat berish mumkin. 8-moddaning
2- va 3-qismlariga asosan, sud yoki yuqori turuvchi prokuror xatti-harakatlar yoki prokuror
ta’sir choralari ustidan berilgan shikoyat qilish bo‘yicha qaror qabul qilinguniga qadar ularning
ijjrosini to‘xtatib qo‘yishi mumkin. Yuqori turuvchi prokuror fuqarolar va (yoki) yuridik
shaxslarning iltimosnomasi yoki o‘z tashabbusiga ko‘ra quyi turuvchi prokurorning prokuror
ta’sir choralarini chaqirib olish vakolatiga ham ega hisoblanadi.

Shu o‘rinda gayd etish o‘rinliki, sobiq MDHga a’zo davlatlarning (Gruziya, Ukraina,
Moldova) tadqiq etilayotgan mavzuga doir tajribasida bir gancha o‘ziga xos jihatlar ko‘zga
tashlanadi. Chunonchi, ushbu mamlakatlarda prokuratura organlari faoliyati Yevropa
mamlakatlari prokuraturalarining faoliyatiga o‘xshash tarzda tashkil etilgan. Mazkur
davlatlarda prokuratura qonunlar ijrosi ustidan nazoratni (“umumiy nazorat”) amalga
oshirmaydi.

Masalan, Gruziya Respublikasining 30.11.2018-yilda qabul qilingan “Prokuratura
to‘g'risida”gi Qonunining 12-bobi to‘lig'icha prokuror hujjatlari tizimiga (46-54-moddalar)
bag‘ishlangan. Xususan, Qonunning 46-moddasiga binoan, prokuratura hujjatlari tizimini:
1) talabnoma; 2) tagdimnoma; 3) protest; 4) qaror; 5) rozilik; 6) ko‘rsatma; 7) shikoyat tashkil
giladi[24]. Birog, Qonunda gonunlar ijrosi ustidan prokuror tekshiruvlari masalasi tartibga
solinmagan.

So‘nggi 10-yillikda Ukraina milliy gonunchiligida ham prokuror huqugqiy vositalari bilan
bog'liq sezilarli o‘zgarishlar ro‘y berdi. Xususan, 18.09.2012-yilda gabul gilingan “Prokuratura

faoliyatini takomillashtirish masalalari bo‘yicha ayrim Ukraina aktlariga o‘zgartirishlar kiritish
to‘grisida”gi Qonunga asosan, prokuror tekshiruvlari faqatgina davlat hokimiyati organlari,
mahalliy o‘zini-ozi boshqarish organlari, deputatlar, jismoniy va yuridik shaxslarning
murojaatlari, shuningdek tekshirish haqida majburiy qaror chiqarish orqali prokurorning
shaxsiy tashabbusi asosida amalga oshirilishi qat'iy belgilandi. Shuningdek, prokuror
vakolatlarini optimallashtirish maqsadida bir qator prokuror ta’sir aktlari (protest va
ko‘rsatma) qisqartirildi[25].

O‘rganishlar yakuniga ko‘ra, Moldova va Ukrainaning “Prokuratura to‘grisida”gi
gonunlarida prokuror tekshiruvlari va prokuror huquqiy vositalari, jumladan prokuror
nazorati hujjatlarini tartibga soluvchi alohida moddalar mavjud emasligi ma’lum bo‘ldi.

Umuman olganda, prokuror huquqiy vositalarini qo‘llash bo‘yicha xorijiy mamlakatlar
tajribasini qiyosiy-huquqiy o‘rganish natijasiga ko‘ra, quyidagi xulosalarni ilgari surish mumkin
bo‘ladi:

Birinchidan, qonunlar ijrosi ustidan prokuror nazorati (“Umumiy nazorat”) G'arb
amaliyotida uchramaydi, ushbu davlatlarning aksariyatida (sh.j, Portugaliya, Fransiya,
Germaniya, Italiya va h.k) prokuratura jinoiy ta’qibni amalga oshiradi, jinoyat ishlarini tergov
giladi va dastlabki tergov ustidan nazorat qiladi, politsiyaning (surishtiruv) protsessual
faoliyati ustidan rahbarlik qiladi, sudlarda jinoyat va fuqarolik ishlari (cheklangan toifadagi
ishlarda) ko'rilishida ishtirok etib, sudlarning noqonuniy va asossiz qarorlariga nisbatan
protest keltiradi, jinoyatlarni oldini olish va unga qarshi kurashish masalalari bo‘yicha davlat
siyosati ishlab chiqilishida ishtirok etadi.

Ikkinchidan, Sharqiy Yevropa mamlakatlarida ham (sh.j, Vengriya, Polsha, Slovakiya,
Sloveniya) prokuratura organlari politsiyaning dastlabki tergov faoliyati ustidan nazorat qiladi,
aybdor shaxslarni javobgarlikka tortish yuzasidan barcha zaruriy choralarni ko‘radi, shu
magqsadda politsiyaga tergov va tezkor-qidiruv tadbirlarini o‘tkazish bo‘yicha topshiriqlar,
bajarilishi majburiy bo‘lgan ko‘rsatmalar beradi, sudda davlat ayblovini qo‘llab-quvvatlaydi,
jinoyat va fuqgarolik ishlari bo‘yicha sudlarga da’vo kiritadi, jinoyatchilikka garshi kurashuvchi
organlar faoliyatini muvofiglashtiradi. Sharqiy Yevropa mamlakatlaridan Sloveniyada
gonunlar ijrosi ustidan prokuror nazoratining ayrim elementlari mavjud. Xususan, Sloveniya
prokuraturasi tijorat faoliyatining amalga oshirilishi ustidan nazorat qiladi.

Uchinchidan, rivojlangan G‘arb va Osiyo davlatlarida qonunlar ijrosi ustidan prokuror
nazorati institutiga bo‘lgan zaruratning yo‘qligi, ushbu davlatlarning tarixiy davlatchilik va
huquq tizimiga ega ekanligi, aholining qonunlarga itoatkorlik va sudlarga bo‘lgan ishonchi
darajasining yugqoriligi, kuchli advokatura va yuridik xizmat tizimining shakllanganligi,
jamoatchilik nazorati va antimonopol nazoratning kuchliligi bilan izohlanadi.

To‘rtinchidan, MDH mamlakatlarida (sh.j, Rossiya, Belarus, Qozog‘iston, Qirg'‘iziston,
Tojikiston, Turkmaniston) qonunlar ijrosi ustidan prokuror nazorati, prokuror huquqiy
vositalarining huqugqiy asoslarini mustahkamlash va takomillashtirishga alohida e’tibor qaratib
kelinmoqda. Yuqoridagi masalalar Rossiya Federatsiyasi, Qozog‘iston, Turkmaniston va
Qirg'iziston milliy qonunchiligida O‘zbekistonga nisbatan mukammalroq hamda to‘liqroq
tartibga solingan.

Beshinchidan, Rossiya Federatsiyasi, Qozog'iston, Belarus va Turkmanistonda qonunlar
ijrosi yuzasidan prokuror tekshiruvlari hamda prokuror nazorati hujjatlari bir xilda huquqiy
tartibga solingan.

Oltinchidan, Rossiya Federatsiyasi qonunida prokuror ta’sir choralariga (sh.j. prokuror
nazorati hujjatlari), Tojikiston qonunida prokuror huquqiy vositalariga alohida bob
ajratilmagan bo‘lsa, qonunlar ijrosi ustidan prokuror tekshiruvlarini tartibga solishga
qaratilgan normalar Qirg‘iz Respublikasi qonunida mavjud emas.

Yettinchidan, Qozog'istondagina prokuror tekshiruvlarini tayinlash va o‘tkazish tartibi
Bosh prokurorning alohida sohaviy buyrug‘i bilan batafsil tartibga solingan. Faqatgina
Qozog'iston qonunida prokurorning tekshiruv o‘tkazish jarayonidagi huquqlari
va tekshirilayotgan subyektlarning huquq va majburiyatlari aniq belgilab qo‘yilgan.

Sakkizinchidan, faqatgina Qozog'iston va Qirg'iz Respublikasining prokuratura
to‘grisidagi qonunlarida prokuror huquqiy hujjatlarining tizimi guruhlarga ajratilgan holda
qayd etilgan. Aynigsa, Qozog‘iston qonunida prokuror nazorati hujjatlari va prokuror ta’sir
choralari o‘rtasidagi chegaralar aniq belgilab berilgan. Qozog‘istonda prokuror nazorati
hujjatlari va ta’sir choralarini ko‘rib chiqish va bajarish majburiy hisoblanadi. Qirg‘iz
Respublikasida esa prokuror ta’sir hujjatlarini majburiy ijro etish mexanizmining tartibga
solingan bo'lib, ular ixtiyoriy bajarilmagan taqdirda, prokuror talablarini majburiy ijro etish
to‘g‘risida qaror chiqariladi.

To‘qqizinchidan, Qirg'iziston qonunida yuqori turuvchi prokurorning quyi turuvchi
prokurorning ta’sir choralarini chaqirib olish, shuningdek, Qirg‘iziston va Turkmaniston
gonunida prokuror ta’sir choralarini o‘zgartirish, to‘ldirish yoki bekor qilish masalasi tartibga
solingan.

O'ninchidan, Rossiya, Qozog'iston, Qirg‘iziston va Turkmaniston milliy qonunchiligida
prokuror xatti-harakatlari va prokuror ta’sir hujjatlari ustidan shikoyat qilish tartibi
belgilangan.

O'n birinchidan, sobiq MDHga a’zo davlatlarda (sh.j, Gruziya, Ukraina, Moldova)
prokuratura faoliyati klassik modeldan (“umumiy nazorat”) yevropacha model tomonga
transformatsiya bo‘lib bormoqda. Bugungi kunda ushbu mamlakatlarda prokuraturaning
gonunlar ijrosi ustidan nazorat funksiyasi tugatilib, bir qator prokuror nazorati hujjatlari
qisqartirilib (Ukraina) borilmoqda. Mazkur davlatlar prokuraturalari asosan: jinoiy ta’qib
qilish, qonunda belgilangan hollarda tergovni amalga oshirish (Gruziya), tezkor-qidiruv
faoliyatini, surishtiruv va sudga qadar tergovni amalga oshiruvchi organlar tomonidan
gonunlarga rioya etilishi ustidan nazorat qilish, sudlarda davlat ayblovini qo‘llab-quvvatlash,
jinoyat ishlari bo‘yicha sud qarorlarining bajarilishi, shuningdek fuqarolarning shaxsiy
erkinligini cheklash bilan bog‘liq boshqa majburlov choralari qo‘llanilishida qonunlarga rioya
etilishi ustidan nazorat qilish (Ukraina), jinoyatchilikka gqarshi kurashuvchi organlar faoliyatini
muvofiglashtirish kabi yo‘nalishlarda faoliyat olib bormoqda.

O'n ikkinchidan, Gruziya, Ukraina va Moldovaning “Prokuratura to‘g'risida”gi
gonunlarini o‘rganish ushbu davlatlardan, fagatgina, Gruziya Respublikasi qonunida prokuror
hujjatlariga alohida bob ajratilganligini ko‘rsatadi. Moldova va Ukraina qonunlarida prokuror
tekshiruvlari va prokuror nazorati hujjatlari, Gruziya qonunida prokuror tekshiruvlari masalasi
tartibga solinmagan.

